
Што се случи со ветувањата за 

институционална поддршка за 

специјализирани советувалишта 

во 2022? 
 

2022 година беше одбележана од неколку случувања кои 

укажуваат на недостиг на институционално разбирање за важноста од 

постоење на  специјализирани услуги за жени жртви на насилство.  

Имено, уште во првиот квартал, без консултации со граѓанските 

организации кои се даватели на специјализирани услуги за жени и деца 

жртви на насилство, Министерството за труд и социјална политика (МТСП) 

донесе Одлука за утврдување на цените на социјалните услуги (Април 

2022), со која се предвидува многу мала финансиска поддршка за ГО кои 

се давателите на услуги, а со која одлука никако не се обезбеди 

одржливост на веќе постоечките специјализирани услуги. Понатаму, 

специјализираните советувалишта за жени и деца жртви на насилство за 

првпат беа исклучени од Јавниот повик на МТСП за финансирање на 

програмски активности на, меѓу другите, и здруженија за борба против 

семејното насилство. И конечно, годишниот буџет на Град Скопје од кој 

се финансираат неколку граѓански организации (ГО), за 2022г. беше 

скратен за речиси 35%, оневозможувајќи целосно функционирање на 

првото специјализирано советувалиште за жени и деца жртви на 

насилство - Прв семеен центар.  

Имено, Одлуката на МТСП која ги регулира цените на чинење на 

услугите кои ги обезбедуваат ГО воопшто не ги препознава 

специјализираните услуги за жени жртви на насилство, поради што 

услугата „советување“ ја оценува како општа услуга за сите категории 

граѓани. Со тоа и цената на оваа услуга која е одредена е премногу 

ниска за да одговори на потребите на жени и деца жртви. На овој начин 

МТСП едвај може да обезбеди 15-20% од годишниот буџет на едно 

специјализирано советувалиште за жени и деца жртви на насилство. 

Дополнително, ваква поддршка можат да обезбедат само ГО кои се 

лиценцирани согласно Законот за социјална заштита, што само по себе 

е долготраен процес кој побарува многу вложувања од ГО за да ги 

исполнат минималните стандарди за обезбедување на лиценцата.  

 

 



 

 

 

Од друга страна, исклучувањето на советувалиштата за жени и 

деца жртви на насилство од повикот за финансирање на МТСП е 

недозволив преседан. Надлежното министерство одлучи да обезбеди 

финансиска поддршка за советувалишта за сторители на насилство, без 

притоа да обезбеди поддршка првенствено за жртвите кои во најголем 

број се жени. Со тоа, МТСП им ги одзема и оние малку достапни 

финансиски средства на жените во корист на мажите кои се во најголем 

број сторители на насилство.  

Со овие случувања државата само покажа дека нема приоритет 

на борбата против насилство врз жените, ниту пак на унапредување на 

родовата еднаквост. На овој начин на жените жртви им се скратува 

пристапот до квалитетни услуги, а што е најлошо им се скратува 

можноста да побараат и добијат бесплатна помош и поддршка тогаш 

кога им е најпотребна. 

Женските центри за поддршка кои Националната мрежа против 

насилство врз жени и семејно насилство во 2021г. ги отвори во Скопје и 

Тетово, во 2022г. не успеаја да обезбедат лиценца од МТСП ниту било 

каква институционална поддршка и покрај исполнувањето на сите 

стандарди. За неполни две години, во овие два центри се обезбеди 

помош и поддршка на над 500 жени и 40тина деца кои живеат на 

територијата на град Скопје, Тетово и околните рурални општини.  

На крај, останува отворено прашањето – Дали државата 

навистина презема чекори да ја подобри заштитата на жените и децата 

жртви на родово базирано и семејно насилство, или   само декларативно 

се заложува и дава ветувања кои не планира да ги исполни ?!  

 

 

 

 

 

 

 

 

 

 

 



 

 

ВОВЕД 
Националната мрежа против насилство врз жени и семејно насилство, во 2022 

година ги имплементираше следниве проекти:  

 

„На пат кон ЕУ: Спречување на насилството врз жените во Република 

Македонија“ чија цел е подобрен дијалог со носителите на одлуки за 

подобрување на законската рамка и системот за заштита и поддршка на 

жените од сите форми на насилство, како и зголемено учество и видливост на 

женските организации во процесот на пристап во ЕУ со подобрен пристап до 

релевантни податоци за различните форми на родово базирано насилство. 

Проектот е поддржан од шведската фондација Квина тил Квина кои се 

поддржувачи на работата на Националната мрежа од 2015 година. 

 

„Институционализирање на квалитетни сервиси за рехабилитација на жени 

жртви на семејно насилство“ чија цел е подобрен квалитет на услугите за 

рехабилитација и реинтеграција на жените кои преживеале родово базирано и 

семејно насилство. Проектот вклучува активности за поддршка на жени жртви за 

напуштање на насилната средина и остварување на нивна поголема 

независност; подготовка на предлог документи за унапредување на 

секундарното законодавство и локални програми за поддршка на жртвите; 

унапредени вештини на давателите на услуги кои работат со жени жртви и, 

зајакната и формализирана регионална мрежа за справување со насилството 

врз жените во согласност со стандардите на ЕУ. Проектот се спроведува во 

партнерство со 6 организации од Западен Балкан: Автономен Женски Центар 

(Србија), Косовска Женска Мрежа (Косово), Фондација Обединети Жени ( БиХ), 

Центар за женски права (Црна Гора), Албанска мрежа против насилство врз 

жени и Алијанса за родова перспектива (Албанија), а е поддржан од 

Австриската Развојна Агенција (АДА). 

 

„Домување за жени жртви на семејно насилство кои ја напуштиле насилната 

средина” чија цел е развивање на сеопфатен систем за реинтеграција и 

рехабилитација на жени и деца жртви на насилство кој ќе овозможи напуштање 

на насилната средина, како и психолошка поддршка и економско јакнење, а 

во насока на осамостојување и целосно интегрирање во општеството на 

жените жртви на насилство без постоење на ризик да се врати во насилната 

средина. Проектот е поддржан од град Скопје. 

 

 



 

„Воспоставување на национална линија за советување за позитивно 

родителство“ чија цел е обезбедување на поддршка на родителите и други лица 

кои учествуваат во процесот на воспитување на децата во разрешување на 

дилемите и предизвиците со кои секојдневно се соочуваат. Проектот е 

финансиски поддржан од УНИЦЕФ. 

 

„Советувалишни центри за жени и деца жртви на родово базирано и семејно 

насилство“ чија цел е подобрување на пристапот до специјализирани услуги за 

жени и деца жртви на родово базирано и семејно насилство преку 

воспоставување на два советувалишни центри за помош и поддршка на 

територија на град Скопје и Тетово и обезбедување на сеопфатен сет од услуги 

кои би им помогнале на жртвите да ги надминат последиците од насилството, 

преку што би се превенирало идно насилство. Овој проект е поддржан од 

Балканскиот Фонд за Демократија, проект на Германскиот Маршал фонд на 

Соединетите држави и Кралската амбасада на Норвешка во Белград. 

 

 

„Поддршка за воспоставување и јакнење на регионална платформа на 

граѓански организации“ чија цел е зајакнување на женскиот глас, вклучително и 

на женските организации кои работат со и застапуваат жени од загрозените 

маргинализирани групи, на регионално ниво. На тој начин се зајакнуваат 

капацитетите на женските организации како средство за поддршка на 

граѓанскиот ангажман на жените во мониторинг и известување за 

Истанбулската Конвенција и Конвенција за елиминација на сите форми на 

дискриминација врз жените (CEDAW). Платформата е раководена од 

Европската мрежа против насилство (WAVE), а се вклучени организации од 

Албанија, Косово, Турција, Косово, Црна Гора, Босна и Херцеговина, Србија и 

Северна Македонија. Проектот е во партнерство со Европска мрежа жени 

против насилство (WAVE) и 7 женски организации од Албанија, Косово, Турција, 

Косово, Црна Гора, Босна и Херцеговина, Србија и Северна Македонија, 

финансиран од UNWOMEN. 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

Извештај во сенка до ГРЕВИО – независно експертско тело при Советот 

на Европа 

 

Во текот на Април Платформата за родова еднаквост достави Извештај во сенка до 

независното експертско тело на Советот за Европа – ГРЕВИО, кое е одговорно за 

следење на имплементација на Истанбулската конвенција. Националната мрежа 

против насилство врз жени и семејно насилство даде свој инпут во овој Извештај. 

Главните препораки на извештајот се насочени кон 

ревизија на Националниот акциски план за 

имплементација на Истанбулската конвенција (2018-

2023) за активностите кои не се спроведени или се 

делумно спроведени, потоа усогласување на 

националното законодавство со конвенцијата, пред 

се кривичниот законик од аспект на прецизно 

дефинирање на формите на насилство и 

воведување на нови кривични дела како демнење, 

психолошко насилство, женско генитално 

осакатување, присилен брак, присилен абортус и 

присилна стерилизација, сексуално вознемирување, 

како и концептот на согласност во однос на делото 

„силување“. Дополнително усогласување на Законот 

за бесплатна правна помош, согласно сите форми 

на родово базирано насилство, како и Законот за 

социјална заштита, кој исто така опфаќа само 

формата „семејно насилство“ но не и сте форми на родово базирано насилство. 

Една од препораките е  ревизија на стандардите за специјализирани услуги и 

воспоставување на достапни услуги насекаде низ државата кои ќе бидат пристапни за 

жените со попреченост, за малцинствата, како и руралните жени. Во согласност со ова, 

и обезбедување на финансиски средства за граѓанските организации да раководат со 

специјализирани услуги согласно Конвенцијата. 

Препораките се во насока и на спроведување на редовни национални истражувања за 

состојба со родово базирано и семејно насилство, како и тековно собирање податоци 

од сите вклучени институции и организации. 

Целиот извештај може да се прочита  на следниот линк. 

 

 

 

 

 

 

https://glasprotivnasilstvo.org.mk/wp-content/uploads/2022/07/Shadow-report-GREVIO-2022-Gender-Equality-Platform_April-2022.pdf?fbclid=IwAR1uz0TrKbNdMcm5NTKbytbO3xNH0Ct3HHA8RSevCem17yjKSUGCQqKWKcs


 

 

 

Завршен процес на субгрантирање на 8 женски организации: 

Постигнати резултати 

 

Во текот на 2021 и 2022 година го спроведовме првото субгрантирање на женски 

граѓански организации кое беше целосно успешно. Во период од 12 месеци беа 

субгратирани 9 локални женски организации, членки на Националната мрежа. Сите 9 

организации работеа локално на повеќе активности, пред сè локални истражувања и 

анализи за Потребите на жени жртви на насилство кои ја напуштиле насилната средина. 

Беа изработени 8 анализи со наоди, 

заклучоци и препораки за тоа што им е 

потребно на жените кои преживеале некоја 

форма на насилство, во процесот на 

реинтеграција и рехабилитација во нивните 

места на живеење. Изготвените препораки 

понатаму се користеа како алатки за 

застапување пред локалните институции, 

особено пред локалната самоуправа како 

надлежна институција која треба да 

обезбеди финансии за воспоставување и 

одржување на вакви локални услуги. Беа 

опфатени 16 општини, дел урбани дел 

рурални каде на терен работеа 9те 

субгрантисти: НВО Семпер во Битола, ЗГИ Клеа во Прилеп, Кортекс во Тетово, Боговиње, 

Желино и Јегуновце, Организација на жени на Свети Николе во Св. Николе, Организација 

на жени на Велес во Велес, Скај Плус во Струмица, Визија во Кавадарци, Женска акција 

во Радовиш и Конче, и ХЗ Маја во Куманово, Крива Паланка, Старо Нагоричане и 

Ранковце. 

Ова се конкретните резултати кои беа постигнати во секоја од општините: 

Во Општина Битола е институционализирана финансиска поддршка за домување на 

жени жртви на насилство по напуштање на засолниште во Програмата за социјална 

заштита и буџетот за 2022 година во општина Битола. 

Во Општина Струмица исто така е институционализирана финансиска поддршка за 

жените жртви на насилство по напуштањето на засолниште во Програмата за еднакви 

можности и буџетот за 2022 година во општина Струмица, и е доделен дел од 

финансиската поддршка (3 месеци) за психосоцијално советување на жени и деца кои 

се справуваат со РБН и СНС во Програмата за еднакви можности и буџетот за 2022 

година во општина Струмица. 

Во Општина Велес е институционализирана финансиска поддршка за жените жртви на 

СВ во Програмата за социјална заштита и буџетот за 2022 година на општина Велес. 

Во Општина Куманово е отворен првиот советувалишен центар за жени и деца жртви на 

насилство, кој го ракови ХЗ Мајка.  

 

 

https://drive.google.com/file/d/16uVoUFsVKB7z1hJH1WkAbm4yRg3nUxn3/view
https://drive.google.com/file/d/16uVoUFsVKB7z1hJH1WkAbm4yRg3nUxn3/view
https://drive.google.com/file/d/1S5kLjwSP14e6CdhuLmeeiZ0cmM-_IK8C/view
https://drive.google.com/file/d/1S5kLjwSP14e6CdhuLmeeiZ0cmM-_IK8C/view


 

 

 

Средба со градоначалниците од општините во Полошки плански регион 

Во Април, на редовната месечна средба на Центарот за развој на Полошкиот плански 

регион, на која присуствуваат сите градоначалници од овој регион, една од точките на 

дневен ред беше и обезбедување одржливост на Женскиот центар за поддршка – 

Тетово.  

Претседателката на Кортекс, Сема Халили и Извршната директорка на Националната 

мрежа Елена Димушевска, на учесниците им ги споделија наодите и препораките од 

документот „Анализа на состојбата со пристапни и достапни специјализирани сервиси 

за помош и поддршка на жени и деца жртви на родово базирано и семејно насилство“. 

Исто така, беа презентирани и услугите кои се обезбедуваат во Женски центар за 

поддршка – Тетово, како и важноста на овој центар за Полошкиот регион.  

Пред градоначалниците беше презентирана и 

финансиската рамка за обезбедување одржливост на 

центарот, преку партиципативен пристап во кој би биле 

вклучени сите општини од Полошки  регион.  

Градоначалниците истакнаа дека сакаат да ги унапредат 

локалните социјални услуги и да ја унапредат заштитата 

на жените и децата жртви на насилство, но и дека имаат 

повеќе пречки кои ги оневозможуваат да одвојат доволно 

финансиски средства за овие цели. И покрај тоа, беа 

договорени идни чекори, каде тие ќе ги разгледаат 

финансиските рамки кои им беа презентирани, и на 

следната средба ќе дискутираат за заедничко учество на сите општини во поддршката 

на Центарот.  

 

Средба со Центарот за развој на Пелагониски плански регион 

Во Октомври, во салата за состаноци на општина Битола се одржа редовна месечна 

средба Центарот за развој на Пелагониски плански регион на кој присуствуваат 

градоначалниците од општините во овој регион. По покана на градоначалникот на 

Битола, на состанокот беа присутни и претставнички од тимот на Националната мрежа 

и тимот на НВО Семпер од Битола. 

На средбата беа презентирани наодите и препораките на „Анализата на пристапот до 

специјализирани сервиси за помош и поддршка на жени и деца жртви на родово 

базирано и семејно насилство во Пелагонискиот регион“, како и итната потреба од 

специјализирани услуги за жени и деца жртви на РБН и СН, заедно со детален буџет 

потребен за нивно воспоставување.  

Главниот заклучок од оваа средба беше дека 

Општина Битола останува посветена на 

подобрување на пристапот до услуги за помош и 

поддршка на жени и деца жртви на насилство. Како 

следен чекор беше договорено да се разгледа 

предложениот буџет и финансиската рамка  за 

партиципативност на сите општини. 

https://glasprotivnasilstvo.org.mk/wp-content/uploads/2022/11/Analiza-Pelagoniski-region-SEMPER-final-1.pdf
https://glasprotivnasilstvo.org.mk/wp-content/uploads/2022/11/Analiza-Pelagoniski-region-SEMPER-final-1.pdf
https://glasprotivnasilstvo.org.mk/wp-content/uploads/2022/11/Analiza-Pelagoniski-region-SEMPER-final-1.pdf


 

 

Граѓанските организации како лиценцирани даватели на услуги – 

предизвици и можности 

На 24 Јуни во Х. Сити Парк-Скопје се одржа Панел дискусија на тема: Граѓанските 

организации како лиценцирани даватели на услуги – предизвици и можности, на која се 

дискутираше за предизвиците кои се соочуваат граѓанските организации (ГО) при 

обезбедување лиценца за давање социјални услуги, како и предизвици кои настапуваат 

по добивање на лиценцата. 

Имено, со реформата на законот за социјална заштита во 2019г. Министерството за 

труд и социјална политика (МТСП) ги препозна ГО како потенцијални даватели на 

социјални услуги, по што почна да го спроведува и процесот на лиценцирање даватели 

на социјални услуги за што подготви и Правилници за начинот, обемот и нормативите за 

давање различни социјални услуги. 

На 29-ти Април, 2022 год., МТСП донесе 

Одлука за утврдување на цените на 

социјалните услуги кои покрај жртвите на 

семејно и родово базирано насилство, 

опфаќаат и услуги за други ранливи 

категории: помош во домот, за вон 

семејна заштита, за стручна помош и 

поддршка, за дневен престој, за 

привремен престој, на советување и 

одмена на семејна грижа. Согласно 

предвидените цени, неколку ГО реагираа 

на ниските износи предвидени од 

одлуката и алармираа на ризикот за 

неодржливост на услугите кои ги 

обезбедуваат. Поттикнати од ова, ја 

организиравме панел дискусијата за да увидиме кои се предизвиците, но и можности 

за унапредување на оваа состојба со крајна цел – обезбедување соодветна 

финансиска поддршка и одржливост на даватели на услуги за жени жртви на родово 

базирано и семејно насилство. 

Заклучоците од дискусијата се следниве: 

 Потребни се измени на правилниците за лиценцирање на социјалните услуги; 

 Потребни се измени на методологијата за пресметка на цената на чинење на 

услугите; 

 Потребно е да се донесе одлука за цените на чинење на услугите кои ќе 

одговорат на трошоците на специјализираните услуги за жени и деца жртви на 

РБН и СН. 

 

 

 

 

 

 

 

 



 

 

Сумарен мониторинг извештај за напредокот на Република Северна 

Македонија при спроведување на Националниот акциски план за 

имплементација на Истанбулската конвенција за период од октомври 

2018-декември 2021 година 

 

На 14 јули во Ресурсниот центар за родово одговорно креирање на политики и 

буџетирање на Министерството за труд и социјална политика, се одржа работна 

средба на која присуствуваа претставници на институциите, меѓународните и граѓански 

организации, со цел презентација на сумарниот мониторинг извештај за напредокот на 

државата при спроведување на Националниот акциски план за имплементација на 

Истанбулската конвенција. 

Сумарниот извештај го подготви тимот на 

Националната Мрежа против насилство врз 

жените и семејно насилство и го опфаќа 

период од октомври 2018 до мај 2022 

година. На овој извештај претходеа два 

други, за кои беа организирани средби за 

презентација на наоди и препораки. 

Како и претходните извештаи, така и овој,  

упатува на итно ревидирање на НАП-от со 

цел поуспешна имплементација на 

Истанбулската Конвенција. Имено, 

ревидирањето првично треба да ги опфати 

предвидените рокови во НАП-от за 

имплементација на планираните активности, по што ќе се постават нови реални и 

остварливи временски рамки, како и на ревидирање на самите активности и додавање 

на нови согласно новонастанатите ситуации. Треба да се дополнат и индикаторите со 

нови кои ќе го мерат и квалитетот на спроведената активност, наместо досегашните кои 

се  квантитативни и не даваат информации за успешноста 

во спроведување на активностите. 

Една од препораките се однесува на надлежните 

министерства/институции, односно алоцирање финансиски 

средства за имплементација на активностите, бидејќи 

наведените извори на финансирање ја даваат само 

основата, но не прикажуваат конкретна сума на предвидени 

и одвоени средства за  спроведување на активностите. 

Неопходно е финансиските средства кои ќе ги алоцираат 

министерствата, да бидат јасно видливи и во целокупниот 

буџет на конкретното министерство/институција со цел 

овозможување на следење на трошоците поврзани со 

имплементација на активностите предвидени во НАП-от. 

 

 

 

https://mtspresursencentar.mk/
https://www.mtsp.gov.mk/


 

 

Состанок со делегацијата од ГРЕВИО – независно експертско тело при 

Советот на Европа 

 

По поднесениот извештај од страна на Државата во април 2022г., Платформата за 

родова еднаквост достави извештај во сенка до ГРЕВИО – независно експертско тело при 

Советот на Европа кое е одговорно за следење на имплементацијата на Истанбулската 

конвенција. 

На 26 септември во Х. Солун беа организирани 

неколку работни средби со претставници од 

граѓанскиот сектор кои работат на 

унапредување на правата на жените со фокус 

на жените жртви на родово базирано и семејно 

насилство. Средбата беше организирана од 

страна на делегацијата на ГРЕВИО која ја посети 

Република Северна Македонија. На средбите 

присуствуваа претставнички од Националната 

Мрежа против насилство врз жените и семејно 

насилство кои подетално ги споделија своите 

знаење и искуства со делегатите од ГРЕВИО, а 

кои се однесуваа на состојбата со родово 

базираното насилство во нашата држава, 

препознавањето на сексуалното насилство како 

и сексуалното вознемирување преку онлајн 

платформите. Дополнително беше нагласена 

бавноста во измените и донесувањата на соодветни законски решенија согласно 

предвидениот Национален Акциски План. На овој состанок се отворија голем број на 

прашања и се разви дискусија посебно за постапувањето на професионалците кои 

работат во клучните институции кои првично треба да дадат помош и поддршка на 

жените и децата жртви на семејно и родово базирано насилство, како што се локалните 

центри за социјална работа и полициските станици. 

Евалуацискиот извештај од ГРЕВИО за нашата Држава се очекува во Септември 2023 

година. 

Повеќе за поднесените извештаи од страна на граѓанските организации како и 

извештајот кој Р. Северна Македонија го испрати до ГРЕВИО  (достапни само на 

англиски јазик) може прочитате на следниот линк. 

 

 

 

 

 

 

 

 

https://www.coe.int/en/web/istanbul-convention/north-macedonia


 

 

Придонес на Националната мрежа во процесот на усогласување на 

Кривичниот Законик со одредбите од Истанбулската конвенција 

Во рамките на Министерството за правда,  беше формирана затворена работна група 

за измени на Кривичниот законик, во која не беше вклучена ниедна граѓанска 

организација. По повеќе од една година, во јули 2021г., работната група го достави до 

Владата првиот предлог документ со измени и дополнувања на КЗ, каде беа вклучени 

предлог измени за усогласување со Истанбулската конвенција, но постоеше простор 

за унапредување.  

Националната мрежа, со цел да придонесе кон подобар предлог текст, организираше 

средба со организациите членки на Националната мрежа и Платформата за родова 

еднаквост на која беа договорени барањата за измени за кои ќе застапуваат 

граѓанските организации. Два месеци подоцна, во Ноември 2021 г., организиравме и 

средба со Клубот на парламентарки на кој беа презентирани бараните измени и 

дополнувања. По деталната презентација на предложените измени, присутните 

парламентарки се согласија дека се потребни унапредување и дополнување на 

предложените измени на Кривичниот Законик.  

Како заклучок од средбата  произлезе потребата за 

организирање јавна расправа, која по покана на 

претседателката на Комисијата за еднакви можности на 

жените и мажите проф. Гордана Силјановска, беше 

одржана во декември 2021 г. На јавната расправа свое 

обраќање покрај Министерот за правда, г-н Бојан 

Маричиќ, имаше и претставничката од Националната 

мрежа, правна експертка Ана Аврамова Нушкова. 

Подготвениот документ со барање за измени и 

дополнувања на предлог текстот изработен од работната 

група во рамки на Министерство за правда беше 

доставен во печатена верзија до сите присутни на јавната 

расправа, а следниот ден и до сите пратеници и други 

релевантни чинители. Процесот продолжи и во текот на 

2022 г.  

По покана на парламентарките, две претставнички од тимот на Националната мрежа - 

извршната директорка Елена Димушевска и правната експертка Ана Аврамоска 

Нушкова, работеа заедно со нив на нацрт амандманите за бараните измени и 

дополнувања на предлог текстот на КЗ. Иако првично беше планирано измената на КЗ 

да биде на дневен ред во Собранието во Март 2022 г., сепак процесот беше одложен и 

првото читање се случи во ноември истата година, кога и беа изгласани дел од 

предложените измени. Во декември беше закажано и второто читање, а тимот на 

Националната мрежа заедно со парламентарките подготвија нови амандмани кои во 

име на Клубот на пратенички беа поднесени до Комисијата за европски прашања. 

Со донесените измени на второто читање беше прифатено барањето за усогласување 

на кривичното дело силување со одредбите од Истанбулската конвенција и вклучување 

на силување во брак/од интимен партнер како потежок облик на основното дело. 

Понатаму, беше изгласано воведување на три нови кривични дела – демнење, женско 

генитално осакатување, и сексуално вознемирување во кое е вклучено и начинот на 

вршењето на ова дело преку интернет и другите средства за електронска комуникација. 

Многу значајно е и дополнувањето на кривичното дело убиство во кое како потежок облик 

е предвидено убиството врз жена или девојче до 18г при вршење на родово базирано 

насилство. 

 



 

 

Работни средби со советнички од општини 

Во текот на ноември и декември се одржаа 5 работни средби со советнички од неколку 

региони односно општини. Работните средби беа реализирани во Кавадарци и Велес, 

каде се опфати Вардарскиот плански регион, во Битола каде присуствуваа советнички 

од Пелагонискиот плански регион, потоа во Куманово каде се опфати Североисточниот 

плански регион, како и во Тетово со советничките од Општина Тетово.  

Средби ги водеа претставнички на Националната мрежа како и претставнички на 

локалните женски организации, членки на Националната мрежа: Визија – Кавадарци, 

Организација на жени на Општина Велес, Семпер – Битола, Национален ромски центар 

и Кортекс – Тетово.  

Советничките имаа можност да слушнат повеќе податоци за реалната состојба со 

родово базираното и семејно насилство на терен, преку презентација на наоди од 

спроведените анализи за конкретната општина. Повеќе за анализите може да прочитате 

во делот Анализи, публикации и истражувања, од овој извештај. Дополнително, беа 

презентирани препораките од анализите, особено за потребата од воспоставување и 

одржливост на специјализирани услуги за жени жртви на РБН и СН, како и законските 

можности за улогата и обврските на локалната самоуправа во врска со 

специјализирани услуги.  

Тимот на Националната мрежа и тимовите од партнерските организации, ги 

презентираа и деталните буџети, односно потребните финансиски средства за 

одржливост на еден советувалишен центар во времетраење од една година. 

 

 

 

 

 



 

 

Панел дискусија на тема „Како државата ги заштитува жртвите на 

сексуално насилство и силување“ 

На 25 ноември, Меѓународниот ден за против насилство врз жените, ја започнавме 

кампањата „16 дена активизам против насилство врз жени и девојки“ со панел дискусија 

на тема „Како државата ги заштитува жртвите на сексуално насилство?“ 

Настанот се состоеше од 2 панел дискусии на кои се дискутираа за 2 важни прашања: 

– Дали Центрите за жртви на сексуално насилство обезбедуваат заштита и поддршка за 

жртвите? 

– Зошто се потребни итна измени на Кривичниот законик? 

Говорнички на првиот панел беа Ина 

Џугуманова, авторка на тематскиот 

извештај „Ефикасноста во 

функционирањето на Центрите за 

упатување на жртви на сексуално 

насилство“, Снежана Ѓеоргиева Јанкова, 

Раководител на оддел за репродуктивна 

ендокринологија – УГАК Скопје, и 

Деспина Стојановска, Системски и 

семеен психотерапевт. 

На вториот панел зборуваа  Ана 

Аврамоска Нушкова – правничка во 

Националната мрежа против насилство 

врз жени, Наташа Бошкова – адвокатка, Наташа Сарамандова – Јавна обвинителка и 

Арта Биљали Зендели – пратеничка во Собранието на Р. Северна Македонија. 

Заклучокот беше дека е потребно итно ревидирање на Стандардната оперативна 

процедура (СОП) за Упатните центри за жртви на сексуално насилство и силување, и 

итно усвојување на измените на Кривичниот Законик согласно Истанбулската 

конвенција, со цел подобра заштита на жртвите на сексуално насилство и силување. 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

На шестиот марш за женски права се маршираше под слоганот 

„Сиромаштијата има женско лице“ 

Стотици активист(к)и, на 8ми Март по повод Меѓународниот ден на жената, се собраа 

пред Владата на Р.С. Македонија, означувајќи го почетокот на шестиот Марш за женски 

права, организиран од Платформата за родова еднаквост и активистките за женски 

права. 

Скандирајќи „Сиромаштијата има женско лице“, активистките потсетија дека и покрај 

тоа што жените се еднаква половина од населението во државата, сѐ уште не уживаат 

еднакви права во речиси ниту еден аспект од нивните животи, на работа или дома, во 

политиката и социјалниот живот, а држава во која жените не се вклучени како еднакви, е 

држава во која нема напредок 

Учесничките во маршот одговорноста ја лоцираат во институциите кои поради 

отсуството на политики, стратегиски документи и механизми кои го поддржуваат 

унапредувањето на родовата еднаквост и правата на жените дозволуваат системска 

дискриминација и насилство, но и во недостигот на родово сензитивни мерки за 

справување со пандемијата со ковид-19 и на механизми за економско јакнење на 

жените. Сметаат дека ова, меѓу другото, се должи и на невклученоста на жените во 

креирањето на политики и мерки, како и во носењето одлуки кои ќе ги земат предвид 

потребите на сите граѓан(к)и. 

За крај, активист(к)ите порачаа дека промени мора да има: „Оваа борба и овој ден е 

на сите нас и тоа за еднаков пристап до социјални и здравствени услуги, за еднаков 

пристап до јавен превоз и информации, за еднаков пристап на пазарот на трудот, за 

подеднаква грижа за децата и повозрасните членови во семејството, за родова 

еднаквост којашто ќе биде видлива на секој чекор и во секое домаќинство и којашто ќе 

ги извади од сенката жените еднаш засекогаш!“ – завршија тие. 

 

 



 

 

Работилница за зајакнување на меѓусекторска соработка на 

институциите при постапувањето со жени жртви на насилство во 

Североисточниот регион 

Националната мрежа против насилство врз жени и семејно насилство во соработка со 

Хуманитарно Здружение „Мајка“ и Здружението „Национален Ромски Центар“ одржа 

дводневна работилница (1-ви и 2-ри Март), со претставници од Центрите за социјална 

работа во Североисточен регион, 

претставници на СВР Куманово и Крива 

Паланка и претставници од Општа Болница 

Куманово со цел зајакнување на 

меѓусекторската соработка при нивното 

постапување на терен со случаите на жени 

жртви на родово базирано и семејно 

насилство. 

Учесниците ги споделија искуствата, 

проблемите и предизвиците со кои се 

соочуваат и имаа можност да се запознаат 

со формите на насилство и услугите за 

помош, поддршка и реинтеграција на жените жртви на насилство. 

 

Дводневна работилница со претставници од одделенијата за социјална 

заштита во Североисточен плански регион 

Во соработка со Хуманитарно Здружение Мајка и Националниот Ромски Центар 

организиравме  дводневна работилница на која беа поканети претставници од 

одделенијата за социјална, детска и здравствена заштита 

од единиците на локалните самоуправи од општините од 

Североисточен плански регион. На средбата се 

дискутираше за обврските на локалната самоуправа во 

насока на унапредување на социјалните услуги за жени и 

деца жртви на РБН и СН во нивната општина. Понатаму, 

беа разгледани потребите и можностите за 

воспоставување на пристапни и достапни 

специјализирани сервиси за помош и поддршка на 

жртвите, како и можностите за обезбедување на нивна 

одржливост преку меѓуопштинска соработка и заедничко 

финансирање. 

Со учесниците беа споделени позитивните примери од 

нашата држава, за веќе воспоставени  сервиси  од овој 

тип, а кои се финансирани од локална самоуправа. 

Фасилитаторките на работилницата зборуваа и услугите 

за реинтеграција и рехабилитација кои се новина во 

Закон за спречување и заштита од насилство врз жени и семејно насилство кој стапи на 

сила во мај 2021 година. 

 

 



 

 

СТОП за убиства на жени! 

Во рамките на регионалното партнерство со 6 земји од Западен Балкан, женските 

организации изработија видео чија цел е подигнување на свеста за фемиците на 

Балканот. Видеото опфаќа вкупни податоци за Западен Балкан односно Северна 

Македонија, Србија, Црна Гора, Косово, Албанија и Босна и Херцеговина, како и 

заесени информации за секоја од 

вклучените земји. 

Во 2020 година во Западен Балкан се 

евидентирани 55 фемициди од 

женските граѓански организации. 

Секоја 2-ра жена е убиена од 

нејзиниот партнер. Сите убиства на 

жени се случиле во заедничкиот дом. 

65% од фемициди се случиле во 

урбана средина, а 35% во рурална 

средина. Секоја 3-та жена била 

убиена со огнено оружјево 20% од случаите претходно било пријавено насилство во 

институциите. Кривичниот Законик мора што поскоро да ги донесе измените со кои 

ФЕМИЦИДОТ ќе се регулира како кривично дело, и ќе биде јасно препознаено во 

кривичните постапки.   

Видеото во целост може да го погледнете на следниот линк. 

 

Едукативни работилници со студентките од Тетово 

 

Во текот на Март, Април и Мај 2022г. во просториите на Женски центар за поддршка – 

Тетово беа одржани 10 едукативни работилници со 12 студентки од Државниот 

Универзитет во Тетово. Работилниците ги водеа Моника Чекаловиќ, социјална работничка 

во Женскиот центар и Небахат  Имери, психолог во центарот. 

Целта на работилниците беше едукација на студентките за тоа како да препознаат 

насилство и како да се заштита од истото, но и каде и како да побараат помош или да 

упатат нивни пријателки или членови на семејството на кои им е потребна помош. 

По завршување на работилниците, 

сите учеснички добија потврди за 

нивното учество, по што самите 

предложија иницијатива за 

промоција на Женскиот центар за 

поддршка – Тетово. Имено, во 

центарот на Тетово студентките ги 

информираа граѓаните за услугите и 

работата на центарот и поделија 

информативни материјали на оние 

кои беа заинтересирани. 

 

 

 

https://www.youtube.com/watch?v=a9ZzaU3Azcg
https://www.facebook.com/centarzapoddrska
https://www.facebook.com/centarzapoddrska
https://unite.edu.mk/mk/
https://unite.edu.mk/mk/


 

 

Брошура на тема: Зошто е важна реинтеграцијата и рехабилитацијата 

на жени жртви на насилство? 

 

Реинтеграцијата и рехабилитацијата на жени жртви на насилство кои ја напуштиле 

насилната средина е клучен процес кој го комплетира систем на заштита од родово 

базирано и семејно насилство. Имено, откако на жената и е пружена помош и заштита 

и е обезбедена нејзината безбедност, таа може потоа да реинтегрира и рехабилитира 

во сите општествени процеси каде целосно ќе закрепне и ќе стане независна. Ова значи 

дека таа ќе има обезбедено безбедно и трајно живеалиште, како и стабилно и приходно 

вработување за себе и своите деца. 

Во голема мера, економската зависност и немањето 

можност за живеалиште влијаат на одлуката за 

напуштање на насилникот. Жената која трпи насилство е 

финансиски зависна од сторителот на насилството, и не 

може да донесе одлука да го напушти бидејќи ќе значи 

потенцијална сиромаштија и бездомништво за неа и 

нејзините деца. 

Реинтеграцијата и рехабилитацијата се процесите кои 

овозможуваат полесно да се донесе одлуката за 

напуштање, но и да се обезбедат дом и вработување, 

како и опоравување од преживеаното насилство. 

Конечната цел на реинтеграцијата е живот без ризик од 

идно насилство, и без ризик од сиромаштија и 

бездомништво. 

Со цел подобро запознавање со процесот на 

реинтеграција и рехабилитација, како и предлог Моделот за реинтеграција, изготвивме 

информативна и едукативна брошура која содржи детални информации за овие 

процеси. 

Брошурата е намената за професионалци и даватели на услуги кои работаат со жени 

жртви на родово базирано и семејно насилство, како и за донесувачи на одлуки кои се 

одговорни за креирање на политики и закони поврзани со насилство врз жени. 

Брошурата е достапна на овој линк. 

 

 

 

 

 

 

 

 

 

https://glasprotivnasilstvo.org.mk/wp-content/uploads/2022/05/Broshura-reintegratsija.pdf
https://glasprotivnasilstvo.org.mk/wp-content/uploads/2022/05/Broshura-reintegratsija.pdf


 

 

Одржана работилница за Родово базирано насилство и 

професионалните стандарди за новинарско известување 

 

Во организација на Агенцијата за аудио и аудиовизуелни медиумски услуги, а во 

соработка со Коалицијата Маргини и Националната мрежа против насилство врз 

жените и семејно се одржа работилница на тема „Родово заснованото насилство и 

професионалните стандарди за новинарско известување“. 

Работилницата беше наменета за новинари, и на истата присуствуваа претставници на 

националните телевизии и радија. Учесниците на работилницата имаа можност да 

слушнат нешто повеќе за интерсекцискиот пристап во третирање на родово базирано 

насилство, националното законодавство и системот на заштита на жени и девојки жртви 

на насилство, како и детални насоки за правилно и родово сензитивно известување во 

медиумите.  

 

Беа презентирани 2 важни публикации: Прирачник за родово сензитивно известување во 

медиумите, и  Водич на АВМУ за мониторинг на известувањето за родово заснованото 

насилство. 

Работилницата ја водеа Ирена Цветковиќ (Коалиција Маргини), Ана Аврамоска Нушкова 

(Национална мрежа против насилство врз жени и семејно насилство), Марина Тунева 

(Совет за етика на медиуми) и Емилија Петреска-Камењарова (АВМУ).  

 

 

 

 

 

 

 

 

https://avmu.mk/
http://coalition.org.mk/
https://hops.org.mk/wp-content/uploads/2021/07/ZA-WEB-A4-MKD.pdf
https://hops.org.mk/wp-content/uploads/2021/07/ZA-WEB-A4-MKD.pdf
https://avmu.mk/wp-content/uploads/2021/11/%D0%92%D0%BE%D0%B4%D0%B8%D1%87-%D0%BD%D0%B0-%D0%90%D0%92%D0%9C%D0%A3-%D0%B7%D0%B0-%D0%BC%D0%BE%D0%BD%D0%B8%D1%82%D0%BE%D1%80%D0%B8%D0%BD%D0%B3-%D0%BD%D0%B0-%D0%A0%D0%97%D0%9D-.pdf
https://avmu.mk/wp-content/uploads/2021/11/%D0%92%D0%BE%D0%B4%D0%B8%D1%87-%D0%BD%D0%B0-%D0%90%D0%92%D0%9C%D0%A3-%D0%B7%D0%B0-%D0%BC%D0%BE%D0%BD%D0%B8%D1%82%D0%BE%D1%80%D0%B8%D0%BD%D0%B3-%D0%BD%D0%B0-%D0%A0%D0%97%D0%9D-.pdf


 

 

Убиства на жени во Западен Балкан – Извештај за 2021г. 

 

Партнерската организација Фондација „Обединети жени“ од Бања Лука (Босна и 

Херцеговина, изработи заеднички извештај за земјите од Западен Балкан, заедно со 

партнерските организации од Србија, Косово, Албанија, Црна Гора и Северна 

Македонија, во кој се содржат податоци од 6те земји, клучни наоди и клучни препораки 

за убиства на жени односно фемициди во текот на 2021 година во регионот. 

Клучните наоди, или заедничките 

карактеристики за регионот укажуваат тоа дека 

околностите кои водат до случаи на фемицид 

покажуваат поголем ризик од фемицид во 

случаи кога жените жртви ги напуштиле своите 

сопрузи/партнери или кога имало индикации 

дека имале намера да ги напуштат. Имено, 

секоја втора жена била убиена од нејзиниот 

сопруг или партнер во нивната заедничка 

куќа/стан. 

Дополнително, наодите покажуваат дека жените 

од сите возрасни групи се изложени на ризик да 

бидат жртви на фемицид, со зголемена појава 

во особено возрасна група од 46 до 55 години. 

Повеќе од половина од случаите на фемицид во 

2021 година во Регионот на Западен Балкан се 

јавува во урбаните средини (61%), додека 39% 

жени жртви биле убиени во руралните средини. 

Само (24%) од жените и девојчињата кои биле 

жртви на фемицид пријавиле насилство во институциите пред да се случи фемицид. 

Секоја трета жена жртва (33%) била убиена со огнено оружје (пиштоли, автоматски 

пушки, експлозивни направи). 

Како извршители на овие убиства се идентификувани мажите од сите возрасни групи 

се, со зголемена појава особено во возрасната група од 36 до 45 години. 

Извештајот е достапен на овој линк на англиски јазик. 

 

 

 

 

 

 

 

 

 

 

 

https://unitedwomenbl.org/
https://glasprotivnasilstvo.org.mk/wp-content/uploads/2022/11/2021-Femicide_BLKN_Report.pdf
https://glasprotivnasilstvo.org.mk/wp-content/uploads/2022/11/2021-Femicide_BLKN_Report.pdf


 

 

Панел дискусија на тема „За другите (не) препознаени аспекти на 

насилството врз жените“ 

 

Во текот на 2022г. Националната мрежа против насилство врз жени и семејно насилство 

заедно со млади истражувачки работеше на тематски извештаи поврзани со родово 

базираното насилство. Првиот извештај го опфаќа економското насилство како форма 

на родово базирано и семејно насилство, додека вториот ги опфати анти-родовите 

движења и нивното влијание врз насилство врз жените. Со цел презентација на 2-та 

тематски извештаи, но и важноста на овие две теми, на 15 Декември 2022г. 

организиравме настан со 2 панел дискусии. 

На првата панел дискусија 

зборувавме за последиците од 

економското насилство, можните 

решенија на унапредување на 

економската (не)зависност, и 

важноста на реинтеграцијата на 

жените жртви на насилство како 

поврзани процеси. Говорнички во 

овој дел беа Тона Карова која го 

презентираше тематскиот извештај 

на тема „Економско насилство како 

форма на родово базирано 

насилство“, Наташа Димеска од 

Кабинетот на Министерката за труд 

и социјална политика, Маја Балша од Националната мрежа и Софија Георгиевска, 

експертка. 

Во втората панел дискусија се задржавме на анти- родовите движења и нивното 

влијание врз насилството врз жените во нашата држава, како и влијанието на различни 

општествени актери во справување со анти-родовите движења. Сара Миленковска го 

презентираше тематскиот извештај за „Анти-родовите движења и родово базираното 

насилство“, а на панелот и се придружија и Санела Шкријељ, пратеничка во 

Собранието на Р. Северна Македонија, Бојан Јованоски од ХЕРА и Ивана Смилевска, 

новинарка од МОФ. 

 

 

 

 

 

 

 

 

 

https://glasprotivnasilstvo.org.mk/wp-content/uploads/2022/12/Ekonomsko-nasilstvo-e-forma-na-nasilstvo-MB.pdf
https://glasprotivnasilstvo.org.mk/wp-content/uploads/2022/12/Ekonomsko-nasilstvo-e-forma-na-nasilstvo-MB.pdf
https://glasprotivnasilstvo.org.mk/wp-content/uploads/2022/12/Ekonomsko-nasilstvo-e-forma-na-nasilstvo-MB.pdf
https://glasprotivnasilstvo.org.mk/wp-content/uploads/2022/12/Novo-Antirodovi-Dvizhena-i-RBN.pdf
https://glasprotivnasilstvo.org.mk/wp-content/uploads/2022/12/Novo-Antirodovi-Dvizhena-i-RBN.pdf


 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Промоција на услугите кои ги пружа Женскиот центар за поддршка – 

Скопје 

Во периодот Февруари – Март 2022г. Тимот на Женски Центар за Поддршка – Скопје, 

одржа 3 средби за промоција на Женскиот центар, каде учесниците имаат можност да 

се запознаат со специјализираните услуги кои центарот го нуди за жени и деца жртви 

на родово базирано и семејно насилство. 

 

Средби беа остварени со претставници на граѓанските 

организации, потоа со претставници на општините на 

територија на Град Скопје, како и со претставници на 

релевантни институции кои работат со случаи на родов 

базирано и семејно насилство.   

На сите 3 средби беа презентирани можностите за 

упатување во Женскиот центар, услугите кои ги 

обезбедува социјалната работничка, правната 

советничка, психологот, како и кариерната советничка. 

Беа споделени информативни и промотивни 

материјали со контакти од центарот за полесно 

упатување на корисничките. 

 

 

Стратешко планирање со партнерските организации – субгрантисти 

На 5-ти и 6-ти Мај Националната мрежа против насилство и семејно насилство одржа 

работилница за стратешко планирање со партнерските организации кои беа 

субгрантисти во 2021 година. На работилницата учествуваа претставнички од следниве 

организации: НВО Семпер-Битола, Здружението на психолози, советувачи и 

психотерапевти – Кортекс, Тетово, Организација на жени на Општина Велес, Здружение 

за родова еднаквост „Визија“ од Кавадарци, Организацијата на жени на Општина Свети 

Николе и Асоцијација за унапредување на статусот на жените во Македонија „Женска 

акција“ од Радовиш. 

 

Во текот на двата дена, организациите ги 

презентираа за постигнатите резултати од 

спроведените проекти преку процесот на 

субгрантирање, како и тековните предизвици со 

кои се соочуваат по завршување на проектите. 

Исто така, зборувавме за идни чекори и акции 

кои ќе помогнат во справување со 

предизвиците и унапредување на состојбите со 

специјализирани услуги за реинтеграција и 

рехабилитација за жени жртви на насилство, 

локално во нивните општини. 

 

 

https://www.facebook.com/sovetuvalistezazeni


 

 

Обуки за давателки на услуги за поддршка на жени и деца жртви на 

насилство 

Во период од Април до Јуни се одржаа 4 дводневни обуки наменети за давателки на 

услуги во Женските центри за поддршка, но и други советувалишта за жени и деца жртви 

на родово базирано и семејно насилство. На обуките учествуваа вкупно 25 давателки на 

услуги од 7 градови: Скопје, Тетово,  Кавадарци, Битола, Велес, Радовиш и Куманово.  

Социјални работнички, психолози, психотерапевтки и правни советнички работеа на 

усовршување на знаењата и вештините, пред сè за ефективна заштита на корисничките 

на центрите, како и ефикасна комуникација, работа во тим, соработка и упатување до 

релевантни институции, директна помош преку кризна интервенција, долгорочна 

поддршка и помош преку советување и психотерапија, обезбедување правна помош и 

поддршка како и насоки за целосно функционирање на советувалишните центри од 

аспект на раководење и обезбедување квалитетни услуги. 

Обучувачка на сите обука беше Деспина Стојановска, психолог и системски семеен 

советник.  

 

 

 

 

 

 

 

 

 

 

 

 

 

 

 



 

 

Промоција на Женски центар за поддршка – Тетово 

 

По отворањето на Женски центар за поддршка – 

Тетово во Декември 2021г. во следните 6 месеци се 

спроведуваше тековна промоција на Женскиот 

центар низ разни активности на територијата на Град 

Тетово. Се спроведоа 14 промотивни средби со 

локални институции и бизниси, како и образовни 

институции и граѓански организации, со цел нивно 

запознавање со работата на центарот и можноста за 

упатување жени жртви на родово базирано и семејно 

насилство. Дополнително, тимот на центарот 

гостуваше во повеќе медиуми каде исто така се 

промовираа достапните услуги за жени и деца жртви 

на насилство.  

Тимот на Женски центар за поддршка – Тетово одржа средби со претставнички на ЈУМ 

Центар за социјална работа – Тетово, потоа инспекторите за семејно насилство од СВР 

Тетово, жените инспекторки и советнички од Државниот инспекторат за труд од Тетово, 

патронажните сестри од Здравствениот дом – Тетово, 

и неколку средби со претставници на Општина 

Тетово. Дополнително, на 8ми Март на Меѓународниот 

ден на жената, се одржа и трибина во општинската 

сала на Општина Тетово.  

Во соработка со локалните образовни институции се 

одржи трибина со студентите на Универзитетот на 

Југоисточна Европа, а подоцна се организираше и 

средби со студенти од Одделот за Психологија и 

Социологија при Државниот Универзитет „Фадил 

Сулејмани“ – Тетово. Беа одржани и средби со 2 

локални приватни градинки, „Rea“ и “Kopshti Bletëzat”.  

Се одржаа средби со гинеколошката ординација на Гинеколог Валбона Гонабајал 

Рустеми, со која се воспостави соработка за 

бесплатни гинеколошки услуги за жените 

кориснички на Женки центар за поддршка – Тетово. 

Од оваа соработка понатаму се направи 

иницијатива за средба со жени претприемачки од 

Тетово и околината, на која се дискутираат 

можностите за поддршка на центарот од бизнис 

секторот. Понатаму, средби се одржаа со 

Граѓанската иницијатива „Подобро за Тетово“, 

Институтот за развој на заедницата – Тетово, 

Центарот за советување и психолошки услуги – 

Декас, психолошкиот центар Психолаб и биохемиските лаборатории ЛАОР од Тетово. 

 

 

 



 

 

 

Отворени два нови Женски центри за поддршка во Кавадарци и Битола  

 

Во Септември 2022г. во Кавадарци го отворивме првиот регионален советувалишен 

центар за помош и поддршка на жени и деца кои се справуваат со родово базирано и 

семејно насилство под називот Женски центар за поддршка – Кавадарци. Центарот е 

отворен во партнерство со Здружението за родова 

еднаквост „Визија“ - Кавадарци и со финансиска 

поддршка на општините од Вардарскиот регион: 

Кавадарци, Росоман, Демир Капија и Неготино. 

Ова е првото специјализирано советувалиште за 

жени и деца жртви на насилство во Тиквешката 

област, и е прво регионално советувалиште кои 

обезбедува услуги за кориснички од 4 општини. 

 

 

Подоцна, во Декември 2022г. во Битола го отворивме 

првиот советувалишен центар за помош и поддршка на 

жени и деца кои се справуваат со родово базирано и 

семејно насилство – Женски Центар за поддршка Битола. 

Центарот е отворен со финансиска поддршка на 

општина Битола која од својот буџет одвои 1.000.000 

денари за период од една година. Ова е првото 

специјализирано советувалиште за жени и деца жртви на 

насилство во Пелагонискиот регион кое обезбедува 

услуги за кориснички од општина Битола и околните 

општини. 

 

 

Овие два советувалишни центри обезбедуваат бесплатни и доверливи услуги за помош 

и поддршка на жени и деца кои се справуваат со било која форма на родово базирано 

и семејно насилство, без разлика дали насилството се случува во моментот кога жената 

бара помош, или пак се случило во минатото, но оставило последици и предизвици со 

кои жената тековно се справува. Центрите обезбедуваат советување за остварување на 

социјални права, психолошко советување и психотерапија, правна помош и поддршка, 

упатување и придружување до институции и други организации, како и кариерно 

советување и менторска поддршка за економско јакнење. 

 

 

 

https://www.facebook.com/profile.php?id=100084958855752
https://www.facebook.com/vizijakavadarci/
https://www.facebook.com/vizijakavadarci/
https://www.facebook.com/profile.php?id=100088324008257


 

 

 

 

 

 

 

 

 

 

 

 

 

 

 

Женски центар за поддршка – Кавадарци 

 

 

 

 

 

 

 

 

 

 

 

 

 

Женски центар за поддршка – Битола 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Квалитетни услуги за реинтеграција на жени жртви на насилство – 

Регионален мрежен состанок на организации од Западен Балкан 

 

Во период од 30-ти Мај до 03-ти Јуни 2022 година, се одржа регионален мрежен состанок 

на 6 женски организации од Западен Балкан кои во изминатите 2 години заеднички, но и 

локално во своите земји, работат на воспоставување квалитетни услуги за реинтеграција 

и рехабилитација на жени жртви на насилство. 

 

На состанокот беа презентирани постигнатите резултати на ниво на секоја држава, и 

беа договорени следните чекори и активности кои треба да се спроведат до крајот на 

2022г. Воедно, беше договорено и продолжување на заедничките акции за 

воспоставување на услуги за заштита и реинтеграција во наредниот период во 2023 

година. Овие акции на национално ниво ги спроведуваат Националната мрежа против 

насилство врз жени и семејно насилство во Северна Македонија , Автономен Женски 

центар во Србија), Центар за женски права во Црна Гора, Фондација Обединети Жени 

во Босна и Херцеговина, Косовската женска мрежа во Косово и, Албанската мрежа за 

јакнење на жени и Родовата алијанса за развој во Албанија. 

 

 

 

 

 

 

 

 

 

 



 

 

 

Студиска посета во Виена, Австрија – услуги за заштита и реинтеграција 

на жени жртви на насилство 

Во периодот од 18-ти до 21-ви Октомври, тимот на Националната мрежа против 

насилство врз жени и семејно насилство во рамките на регионалниот проект за 

„Институционализација на квалитетни услуги за интеграција и рехабилитација на жени 

жртви на насилство во Западен Балкан„  оствари студиска посета во Виена, Австрија. 

Целта на студиската посета беше запознавање со системот на заштита и реинтеграција 

на жени жртви на насилство кој се спроведува во Австрија, и локално во Градот Виена, 

како и можност за учење позитивни практики и политики кои би можеле да се применат 

во Северна Македонија во насока на унапредување на системот на заштита и 

реинтеграција во нашата држава. 

Во текот на посетата имавме состаноци со повеќе институции и женски граѓански 

организации кои презентираа дел од својата работа во однос на финансирањето и 

раководењето на специјализирани услуги за жени жртви на насилство. Средби беа 

остварени со следниве женски граѓански организации: Здружение на австриски 

автономни женски засолништа (AÖF) и линија за помош на жените, Европска мрежа 

против насилство (WAVE), Виенски центар за засолништа и советувалиште за жени, 

Интервентен Центар за интервенции домашно насилство (Interventionsstelle Wien); и со 

следниве институции: Австриската агенција за развој (АДА), Федерална канцеларија – 

Одделение за жени и еднаквост (Bundeskanzleramt, Referat für Frauen und Gleichstellung), 

Институтот за кривично право и криминологија на Универзитетот во Виена, 

Министерството за социјални работи, здравство, грижа и заштита на потрошувачите 

(Ministerium für Soziales, Gesundheit, Pflege und Verbraucherschutz), и Агенцијата за 

фундаментални права (FRA). 

 

 

 

 



 

 

 

Студиска посета на организации и фондации во Белград 

Во периодот од 11 до 14 Октомври, тимот на Националната мрежа беше на студиска 

посета во Белград, Република Србија.  Целта на студиската посета беше да се разменат 

искуства и знаење преку запознавање со работата на други организации и фондации 

од регионот кои даваат финансиска поддршка на локални женски организации. 

Во текот на посетата имавме состаноци 

Реконструкција женски фонд и со Траг 

Фондација  кои ги презентираа програмите преку 

кои обезбедуваат финансиска поддршка за 

локални женски организации. Покрај целта на 

програмите, не запознаа и со критериумите за 

одобрување на поддршката, односно кои 

организации се апликативни за различните 

програми со кои раководат.  

Со Траг Фондација разговаравме и разменивме 

искуство за начините на функционирање на нивниот Донациски Фонд и нашиот Женски 

Интервентен Фонд како и начинот на функционирање на онлајн Платформата чија цел 

е обединување на женското движење. Од студиската посета исто така увидовме колку 

е важна размената на информации посебно користејќи ги дигиталните алатки кои ни 

се на располагање со модерната технологија. 

 

Недела на застапување во Брисел 

Од 13 до 19 Ноември во Брисел се одржа Недела за застапување, на која женските 

организации од Западен Балкан ги презентираат предизвиците со кои се соочуваат во 

своето работење и зборуваат за состојбата со родовата еднаквост и родово 

базираното насилство во своите земји. Повеќе од 20 претставнички од женски 

организации од 6 земји во Западен Балкан 

(Северна Македонија, Србија, Косово, Босна и 

Херцеговина, Црна Гора и Албанија) земаа 

учество на овогодинешната Недела на 

застапување. 

Една од организираните работи средби беше 

со Евиола Прифти и Виктор Тилеа кои работат 

во Генералниот директорат за соседство и 

преговори за проширување, и се надлежни за 

следење на состојбата во Република Северна 

Македонија. На средбата беше презентирана 

состојбата во државата во однос на различните 

аспекти поврзани со родова еднаквост, правата на жените и родово базирано 

насилство. 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Собрани 139.000 денари за Интервентниот Женски Фонд на 

овогодишниот Донаторски кружок 

Нашата организација беше дел од овогодинешниот, трет по ред Донаторски Кружок кој 

се одржа на 9 Јуни.  

Од срце им благодариме на организаторите на 

Донаторскиот кружок, Здружението на граѓани 

„Конект“ кои оваа година ja избраа нашата 

организација да биде дел од овој настан и 

овозможија да се соберат средства во износ од 

139.000 денари коишто се наменети за 

корисничките на Женскиот Интервентен Фонд. 

Им благодариме и на оние коишто донираа и на 

тој начин помогнаа поголем број на жени да имаат 

можност да ја напуштат насилната средина. 

 

Здружени против родово базирано насилство“ – настан во Кабинетот на 

претседателот на Р. Северна Македонија 

 

На 14-ти декември 2022 г. во Кабинетот на претседателот на Република Северна 

Македонија под покровителство на сопругата на претседателот, Елизабета Ѓоргиевска 

денеска се одржа настан под наслов „Здружени против родово базирано насилство“, 

чија цел беше поддршка на Националната мрежа против насилство врз жените и 

семејно насилство. На настанот се обрати сопругата на претседателот, Елизабета 

Ѓоргиевска, а за работата и предизвиците со кои се соочува Националната мрежа, 

презентација одржа Елена Димушевска, извршна директорка на Националната мрежа 

против насилство врз жените и семејно насилство. За услугите коишто се обезбедуваат 

во Женските центри за поддршка во Скопје и Тетово, зборуваа социјалната работничка 

Бојана Лазаревска и психологот Небахат Имери. 

Покрај претставници од Националната мрежа, на 

настанот присуствуваа претставници од 

дипломатскиот кор, канцеларијата на Обединетите 

Нации, граѓанскиот сектор во земјава, како и 

претставници на бизнис заедницата и општествено 

одговорни компании. 

Г-а Елизабета Ѓоргиевска истакна дека на женските 

центри за поддршка им е неопходна финансиска 

одржливост на подолг рок, бидејќи нивното функционирање е од исклучителна важност 

за целокупниот систем на заштита од родово базирано насилство во нашето општество. 

Поради тоа, целта на настанот беше, пред сè да се даде поттик за поддршка на услугите 

за жените жртви  за се осигури одржлива помош и поддршка во борбата против родово 

базирано насилство. 



 

 

 

Интервентен женски фонд 

 

Во 2022г. во Интервентниот женски фонд имаше прилив од 352.859 денари, од кои 106.135 

денари се потрошени на  помош за наемнина и режиски трошоци и 40.000 денари за 

набавка на ваучери за храна и хигиенски производи. Подолу е приказ на прилив и одлив 

за целата година. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Анализа на системот за заштита од родово базирано и семејно 

насилство во Североисточен регион 

 

На 12.04.2022 г. во просториите на Занаетчискиот дом во Куманово, Здружението 

Национален Ромски Центар ја промовираше Анализата на системот за заштита од 

родово базирано и семејно насилство во Североисточен регион за пристапност и 

достапност на специјализирани сервиси за помош и поддршка во овој регион. 

На настанот присуствуваа претставници на Општина 

Куманово, претставници на центрите за социјални работи, 

Куманово и Кратово, Министерството за правда подрачно 

одделение Куманово, претставници на граѓанските 

организации од Куманово како и Претседателката на Совет 

на Општина Куманово Ивана Ѓеоргиевска. 

Наодите од спроведената анализа покажуваат дека 

недостасува системски пристап  во справување со 

проблемот на насилство врз жени и семејно насилство. 

Дополнително не се исполнети минимум стандардите 

пропишани во Истанбулската Конвенција за пристап до 

специјализирани услуги.  Не е воспоставен ниту еден центар 

за жртви на семејно насилство (засолниште) и не е 

воспоставен ниту еден кризен центар за интервентно 

сместување на жени жртви на семејно насилство. 

Целата анализа може да се прочита на следниот линк. Во рамките на оваа активност 

беа изработени два 2-пејџера со најважните информации, достапни на овие линкови: 

линк 1 и линк 2. 

 

Националниот ромски центар од Куманово изработи и предлог политика под наслов 

„Како да се унапреди системот на заштита во Североистиочниот регион?“  

Фокусот на предлог политика е секако на препораките, кои 

се однесуваат на потребата од вклучување на родово 

базирано и семејно насилство во социјалните планови на 

општините во овој регион, вклучување на специјализираните 

сервиси во програмите за социјална заштита како и 

предвидување на буџетски средства за сервиси и нивна 

одржливост. Дополнително, се препорачува општините да 

соработуваат меѓусебно, како и со локалните граѓански 

организации со цел подобра заштита на жртви од родово 

базирано и семејно насилство, согласно законската 

регулатива.  

Документот е достапен на овој линк.  

 

 

 

 

https://www.nationalromacentrum.org/mk/
https://www.nationalromacentrum.org/mk/
https://glasprotivnasilstvo.org.mk/wp-content/uploads/2022/10/brosura-nrc-final.pdf
https://glasprotivnasilstvo.org.mk/wp-content/uploads/2022/10/brosura-nrc-final.pdf
https://glasprotivnasilstvo.org.mk/wp-content/uploads/2022/10/brosura-nrc-final.pdf
https://glasprotivnasilstvo.org.mk/wp-content/uploads/2022/10/brosura-nrc-final.pdf
https://glasprotivnasilstvo.org.mk/wp-content/uploads/2022/11/2pager-services-Majka.pdf
https://glasprotivnasilstvo.org.mk/wp-content/uploads/2022/11/2pager-reintegration-Majka.pdf
https://glasprotivnasilstvo.org.mk/wp-content/uploads/2022/11/predlog-politika-final-nrts.pdf
https://glasprotivnasilstvo.org.mk/wp-content/uploads/2022/11/predlog-politika-final-nrts.pdf
https://glasprotivnasilstvo.org.mk/wp-content/uploads/2022/10/brosura-nrc-final.pdf
https://glasprotivnasilstvo.org.mk/wp-content/uploads/2022/11/predlog-politika-final-nrts.pdf


 

 

Анализа на пристапот до специјализирани сервиси за жени и деца жртви 

на насилство во Пелагониски регион  

 

Во Април беше објавена „Анализа на пристапот до специјализирани сервиси за помош 

и поддршка на жени и деца жртви на родово базирано и семејно насилство во 

Пелагонискиот регион“. Анализата ја изработи Здружението за еднакви можност – 

Семпер од Битола во соработка Националната мрежа против насилство врз жени и 

семејно насилство.  

Главните заклучоци на анализата покажуваат дека во 

Пелагонискиот регион има 4 специјализирани сервиси за 

родово базирано и семејно насилство, односно 

советувалиште и засолниште за жени и деца жртви лоцирани 

во Битола, и советувалиште и кризен центар лоцирани во 

Прилеп. Сите 4 сервиси се раководени од Министерството за 

труд и социјална политика, односно локалните центар за 

социјални работа.  

Препораките пак, укажуваат дека, согласно препораките на 

Истанбулската Конвенција, во овој регион е потребен 

најмалку уште еден Центар за жртви на родово базирано и 

семејно насилство, односно засолниште, како и 2 

специјализирани советувалишта. Дополнително, потребно е 

вклучување на локалната самоуправа во финансирање на овие сервиси, и секако, 

истите да бидат раководени од женски граѓански организации. 

Анализата во целост е достапна на овој линк. Од наодите и препораките на анализата е 

изработен 2-пејџер со најважните информации, достапен на овој линк.  

 

Во рамките на оваа активност, беше изработена и предлог политика под наслов: Како 

да се подобри пристапот до услуги во Пелагонискиот регион? 

Предлог политиката ги истакнува препораките на анализата, 

во конкретни насоки за донесувачите на одлуки, особено 

релевантните институции кои делуваат на локално ниво. Уште 

еднаш, се истакнува потребата од повеќе специјализирани 

сервиси во Пелагонискиот регион, како и обврските на 

локалната самоуправа во поддршка на граѓанските 

организации и воспоставување на сервисите на локално 

ниво. 

Документот е достапен на овој линк.  

 

 

 

 

 

https://glasprotivnasilstvo.org.mk/wp-content/uploads/2022/11/Analiza-Pelagoniski-region-SEMPER-final-1.pdf
https://glasprotivnasilstvo.org.mk/wp-content/uploads/2022/11/Analiza-Pelagoniski-region-SEMPER-final-1.pdf
https://glasprotivnasilstvo.org.mk/wp-content/uploads/2022/11/Analiza-Pelagoniski-region-SEMPER-final-1.pdf
https://glasprotivnasilstvo.org.mk/wp-content/uploads/2022/11/Analiza-Pelagoniski-region-SEMPER-final-1.pdf
https://glasprotivnasilstvo.org.mk/wp-content/uploads/2022/11/Semper-2-pager-maja.pdf
https://glasprotivnasilstvo.org.mk/wp-content/uploads/2022/11/policy-brief-bitola-novo.pdf
https://glasprotivnasilstvo.org.mk/wp-content/uploads/2022/11/policy-brief-bitola-novo.pdf
https://glasprotivnasilstvo.org.mk/wp-content/uploads/2022/11/policy-brief-bitola-novo.pdf
https://glasprotivnasilstvo.org.mk/wp-content/uploads/2022/11/Analiza-Pelagoniski-region-SEMPER-final-1.pdf
https://glasprotivnasilstvo.org.mk/wp-content/uploads/2022/11/policy-brief-bitola-novo.pdf


 

 

Тематски извештај: „Зависности, семејно насилство и привремена 

мерка за заштита од родово базирано и семејно насилство“ 

Во Април се одржа онлајн презентација на наодите од тематскиот извештај на тема 

„Зависности, семејно насилство и привремена мерка за заштита од родово базирано 

и семејно насилство- Задолжително лекување на сторителот доколку употребува 

алкохол, дрога и други психотропни супстанци или има психичко заболување. “ 

Извештајот опфаќа анализа на поврзаноста на болестите на 

зависност со родово базираното насилство, со специфичен 

фокус на привремената мерка за заштита – задолжително 

лекување. Целта на ова истражување е да даде увид во тоа 

каква е состојбата со болестите на зависност со фокус на 

градот Скопје, во изминативе три години, да објасни како 

привремената мерка за заштита се изрекува и спроведува во 

пракса и дали ги дава очекуваните резултати, но и да даде увид 

во субјективната перцепција и искуствата на жените жртви на 

насилство од сторител – зависник. Клучните наоди покажуваат  

дека главен недостаток во третманот на зависници кои се и 

сторители на насилство е недоволна соработка и 

координација меѓу здравството, локалната самоуправа, 

центрите за социјална работа и судовите. Дополнително, како предизвик е истакнато и 

тоа дека по завршувањето на лекувањето, сторителите се оставени ,,сами на себе’’, 

односно не постои одговорна институција или организација која што ги следи. 

Извештајот во целост можете да го прочитате тука. На овој линк може да се погледне и 

сумарен документ од извештајот. 

 

Тематски извештај: Ефикасноста во функционирањето на центрите за 

упатување жртви на сексуално насилство  

Во Ноември беше презентиран тематскиот извештај во кој е истражена ефикасноста 

на центрите за упатување на жртви на сексуално насилство и силување, кои беа 

отворени во 2017 г.  Заклучоците на извештајот укажуваат дека овие центри не се 

функционални, немаат соодветни услови, не се финансиски сигурни, немаат доволно 

човечки ресурси, и со тоа не ја обезбедуваат соодветната заштита на жртвите.   

Поради тоа, потреба е итна измена на стандардната 

оперативна процедура (СОП) со што ќе се унапреди 

ефикасноста на центрите за упатување, и ќе се подобри 

заштита на жртвите. Дополнително, Министерството за 

здравство мора да обезбеди соодветни финансии за 

долгорочно одржливост на овие центри, како и ангажирање на 

потребниот кадар со цел обезбедување квалитетни и целосни 

услуги.  

Извештајот е достапен на овој линк. Дополнително, изработен 

е 2 -пејџер каде се сублимирани заклучоците и наодите. 

Истиот може да погледне на овој линк.  

 

https://glasprotivnasilstvo.org.mk/wp-content/uploads/2022/04/Tematski-izveshtaj-Zavisnosti-semejno-nasilstvo-i-PMZ-za-zashtita-Mia-Kostova-1.pdf
https://glasprotivnasilstvo.org.mk/wp-content/uploads/2022/04/Tematski-izveshtaj-Zavisnosti-semejno-nasilstvo-i-PMZ-za-zashtita-Mia-Kostova-1.pdf
https://glasprotivnasilstvo.org.mk/wp-content/uploads/2022/04/Tematski-izveshtaj-Zavisnosti-semejno-nasilstvo-i-PMZ-za-zashtita-Mia-Kostova-1.pdf
https://glasprotivnasilstvo.org.mk/wp-content/uploads/2022/04/Tematski-izveshtaj-Zavisnosti-semejno-nasilstvo-i-PMZ-za-zashtita-Mia-Kostova-1.pdf
https://glasprotivnasilstvo.org.mk/wp-content/uploads/2023/04/Infografic-Zavisnosti-.pdf
https://glasprotivnasilstvo.org.mk/wp-content/uploads/2022/11/Analiza-za-upatuvane-na-zhrtvite.pdf
https://glasprotivnasilstvo.org.mk/wp-content/uploads/2022/11/Analiza-za-upatuvane-na-zhrtvite.pdf
https://glasprotivnasilstvo.org.mk/wp-content/uploads/2022/11/Analiza-za-upatuvane-na-zhrtvite.pdf
https://glasprotivnasilstvo.org.mk/wp-content/uploads/2022/11/2-pejdher-Efikasnost-na-tsentri-za-upatuvane.pdf
https://glasprotivnasilstvo.org.mk/wp-content/uploads/2022/04/Tematski-izveshtaj-Zavisnosti-semejno-nasilstvo-i-PMZ-za-zashtita-Mia-Kostova-1.pdf
https://glasprotivnasilstvo.org.mk/wp-content/uploads/2022/11/Analiza-za-upatuvane-na-zhrtvite.pdf


 

 

Анализа на состојбата со пристапни и достапни специјализирани 

сервиси за помош и поддршка на жени и деца жртви на родово 

базирано и семејно насилство во Полошки плански регион 

 

Здружението на психолози, советници и психолози – Кортекс од Тетово, во мај изработи 

локална Анализа на состојбата со пристапни и достапни специјализирани сервиси за 

помош и поддршка на жени и деца жртви на родово базирано и семејно насилство во 

Полошкиот регион.   

Анализата содржи деск анализа на постоечката законска 

регулатива, со фокус на локалната самоуправа и обврските 

на власта во воспоставување и обезбедување одржливост на 

специјализирани сервиси за жени и деца жртви на родово 

базирано и семејно насилство. Дополнително, беа 

истражени локалните програми и политики како и состојбата 

со насилство врз жени и деца.  

Заклучоците на анализата покажуваат дека во Полошкиот 

регион има само 1 советувалиште кои работи во рамките на 

ЈУ Меѓуоппстински центар за социјална работа – Тетово, кое 

не ги исполнува минималните стандарди на Истанбулската 

конвенција. Освен бесплатна правна помош која ја 

обезбедува локална граѓанска организација, и услугите кои 

Кортекс ги обезбедува за жени и деца жртви на насилство, други сервиси нема во 

Полошкиот регион. Оттука и препораките укажуваат на итната потреба од 

воспоставување на засолниште и кризен центар за жени жртви на родово базирано и 

семејно насилство. Дополнително, општините од овој регион мора да предвидат 

активности и финансии во своите програми и буџети за воспоставување и поддршка на 

специјализирани сервиси на локално ниво кои ќе бидат раководени од локални 

граѓански организации.  

Анализата во целост може да се најде на овој линк. Од наодите и препораките на 

анализата изработен е и 2-пејџер со клучните информации. Истиот е достапен на овој 

линк. 

Од анализата, Кортекс изготви и предлог политика со наслов: 

Како да се подобри пристапот до специјализирани услуги за 

помош и поддршка на жени и деца жртви на родово 

базирано и семејно насилство во Полошки плански регион?  

Предлог политиката ги сублимира клучните наоди и 

заклучоци, и дава насоки односно препораки до релевантни 

институции за нивните обврски за унапредување на пристапот 

со специјализирани услуги на локално ниво.  

Документот е достапен на овој линк.  

 

 

 

https://glasprotivnasilstvo.org.mk/wp-content/uploads/2022/12/Analiza-MK-Final-od-ANA.pdf
https://glasprotivnasilstvo.org.mk/wp-content/uploads/2022/12/Analiza-MK-Final-od-ANA.pdf
https://glasprotivnasilstvo.org.mk/wp-content/uploads/2022/12/Analiza-MK-Final-od-ANA.pdf
https://glasprotivnasilstvo.org.mk/wp-content/uploads/2022/12/Analiza-MK-Final-od-ANA.pdf
https://glasprotivnasilstvo.org.mk/wp-content/uploads/2022/11/Two-pager-MK.pdf
https://glasprotivnasilstvo.org.mk/wp-content/uploads/2022/11/Predlog-Politika-MK.pdf
https://glasprotivnasilstvo.org.mk/wp-content/uploads/2022/11/Predlog-Politika-MK.pdf
https://glasprotivnasilstvo.org.mk/wp-content/uploads/2022/11/Predlog-Politika-MK.pdf
https://glasprotivnasilstvo.org.mk/wp-content/uploads/2022/11/Predlog-Politika-MK.pdf
https://glasprotivnasilstvo.org.mk/wp-content/uploads/2022/12/Analiza-MK-Final-od-ANA.pdf
https://glasprotivnasilstvo.org.mk/wp-content/uploads/2022/11/Predlog-Politika-MK.pdf


 

 

Анализа на состојбата со насилството врз жените и семејното 

насилство и пристапот до специјализирани сервиси за помош и 

поддршка во општина Велес 

 

Во Х. Интерконтинентал во Велес беше промовирана „Анализа на состојбата со 

насилството врз жените и семејното насилство и пристапот до специјализирани сервиси 

за помош и поддршка во општина Велес“ во која беа опфатени три општини од 

Вардарскиот регион и тоа Велес, Чашка и Градско. Истата беше подготвена од 

Организација на жени на општина Велес.  

Заклучоците на анализата покажуваат дека во Општина 

Велес има еден Центар за жртви на родово базирано и 

семејно насилство (засолниште) со 2 семејни места. 

Согласно бројот на жители во општина Велес, општина 

Градско и општина Чашка, кој изнесува 65.000, треба да 

постои Центар (засолниште) со најмалку 7 семејни места, 

а во целиот Вардарски регион не постои ниеден Кризен 

центар за жртви на сексуално насилство и силување. 

Во општина Велес постои 1 советувалиштен центар кој има 

ограничени просторни и човечки ресурси и поради тоа не 

обезбедува доволно услуги за жителите на овој регион.  

 

„Жртвите на семејно насилство се опфатени во 

програмата за активностите на Општина Велес во областа 

на социјалната заштита преку обезбедување на еднократна финансиска помош. Но, 

општината во 2020 и 2021 има издвоено минимални буџетски средства за заштита на 

жртвите на семејно насилство, а нема  предвидено никаква финансиска поддршка за 

даватели на специјализирани услуги за жртви на семејно насилство кој најчесто се 

женски граѓански организации. 

Препораките укажуваат дека општините Велес, Градско и Чашка мора да изработат 

локална стратегија за справување со родово базирано и семејно насилство, каде ќе 

бидат вклучени превентивни активности, но и финансиски средства за обезбедување 

специјализирани услуги кои ќе бидат раководени од локални граѓански организации.  

Целата анализа може да се прочита на следниот линк. Дополнително, Организацијата 

на жени од Велес изработи 2-пејџер кој може да се погледна на овој линк.  

 

 

 

 

 

 

 

 

https://glasprotivnasilstvo.org.mk/wp-content/uploads/2023/01/analiza-a4.pdf
https://glasprotivnasilstvo.org.mk/wp-content/uploads/2023/01/analiza-a4.pdf
https://glasprotivnasilstvo.org.mk/wp-content/uploads/2023/01/analiza-a4.pdf
https://glasprotivnasilstvo.org.mk/wp-content/uploads/2023/01/analiza-a4.pdf
https://glasprotivnasilstvo.org.mk/wp-content/uploads/2023/01/two-page.pdf
https://glasprotivnasilstvo.org.mk/wp-content/uploads/2023/01/analiza-a4.pdf


 

 

Завршна студија за задоволството на жени жртви на РБН и СН како 

кориснички на услуги во ЦСР 

 

Во текот на 2022г. тимот на Националната мрежа изработи “Завршна студија за 

задоволството на жени жртви на родово базирано насилство и семејно насилство како 

кориснички на услугите во Центрите за социјална работа“. Завршната студија се 

спроведе 2 години по спроведувањето на Базична студија на истата тема, со цел да се 

увидат односно споредат можните промени во задоволството од услугите кои се 

обезбедуваат за жени жртви на РБН и СН. 

Третманот на жени жртви во центрите за социјална 

работа е оценет со 8.8% како многу незадоволителен, 

17.6% како незадоволителен, 23.5% како малку 

задоволителен, 41.2% како задоволителен и 8.8% како 

многу задоволителен. Споредено со базичната студија, 

се забележува зголемување на задоволството од 

услугите во ЦСР од 31% на 41% како „задоволително“, и 

дополнителни 8,8% како „многу задоволително“. 

Заклучоците на завршната студијата укажуваат на тоа 

дека има подобрување во постапувањето на ЦСР, 

особено во делот на процена на ризик и креирање 

индивидуални планови за работа. Сепак, фокусот е 

сеуште на ризикот од насилство, а недостасува процена 

и на социјалните ризици кај жртвите. ЦСР соодветно 

информирале и упатувале на психосоцијално 

советување, како и на услугите за привремен престој, но во оние градови каде не 

постојат вакви услуги, ЦСР не биле во можност да ги упатат корисничките. Немало 

информирање за долготрајно домување и финансиска поддршка на корисничките, 

поради недостаток на соодветни локални услуги за реинтеграција. Подобрување има и 

во ставовите на вработените во ЦСР, кои покажале поддршка кон жртвите, без 

осудување или оправдување на насилството. 

Завршната студија дава понатамошни препораки за унапредување на работата на 

Центрите за социјална работа и воопшто на системот за заштита и реинтеграција на 

жени жртви на РБН и СН.  

Студијата во целост може да ја прочитате на овој линк. 

 

https://glasprotivnasilstvo.org.mk/wp-content/uploads/2023/01/Zavrshna-studija-za-zadovolstvoto-na-zheni-zhrtvi-od-TSSR-i-NVO-2022.pdf
https://glasprotivnasilstvo.org.mk/wp-content/uploads/2023/01/Zavrshna-studija-za-zadovolstvoto-na-zheni-zhrtvi-od-TSSR-i-NVO-2022.pdf
https://glasprotivnasilstvo.org.mk/wp-content/uploads/2023/01/Zavrshna-studija-za-zadovolstvoto-na-zheni-zhrtvi-od-TSSR-i-NVO-2022.pdf
https://glasprotivnasilstvo.org.mk/wp-content/uploads/2021/12/Bazichna-studija-za-zadovolstvoto-na-zheni-zhrtvi-na-nasilstvo-kako-korisnichki-na-uslugi-na-TSentrite-za-sotsijalna-rabota-1.pdf
https://glasprotivnasilstvo.org.mk/wp-content/uploads/2023/01/Zavrshna-studija-za-zadovolstvoto-na-zheni-zhrtvi-od-TSSR-i-NVO-2022.pdf
https://glasprotivnasilstvo.org.mk/wp-content/uploads/2023/01/Zavrshna-studija-za-zadovolstvoto-na-zheni-zhrtvi-od-TSSR-i-NVO-2022.pdf


 

 

Тематски извештај: Економско насилство како форма на родово 

базирано насилство 

Во декември  2022г. беше промовиран тематскиот извештај на тема: Економско 

насилство како форма на родово базирано насилство. Извештајот опфаќа преглед на 

националната легислатива, истражување и извештај поврзани со ова прашање, потоа 

наоди за препознаеноста на економското насилство и видовите, како и искуството во 

постапување на институциите при вакви случаи. Дополнително опфатени се 

релевантните институции кои постапуваат во случаи на родово базирано насилство и 

нивните искуство и практики за регистрирани случаи на 

економско насилство и изречени мерки.  

Заклучоците од извештајот укажуваат на тоа дека 

економското насилство е едно од најмалку пријавувани 

форми на насилство, а од друга страна е едно од најчестите 

форми. Како форма на родово базирано насилство е 

речиси непрепознаено од институциите, а согласно тоа и 

институционалната поддршка кон жртвите на економско 

насилство е скоро непостоечка. Оттука препораките се во 

насока на подобрување на разбирањето на економското 

насилство и последиците кои ги остава по жртвите пред сè, 

но и општеството во целост, а тоа се ризикот од 

бездомништво и сиромаштија.  

Извештајот во целост може да се прочита на овој линк.  

 

Тематски извештај: Анти-родовите движења и родово базираното 

насилство 

Тематскиот извештај на тема: Анти-родови движења и родово базирано насилство е 4-

тиот тематски извештај кој беше изработен во текот на 2022 г. и промовиран во декември. 

Извештајот опфаќа глобална рамка на феминистичката борба, како и локална рамка, 

односно рамка во Р. Северна Македонија. Ги дефинира 

анти-родовите движења преку алатките кои ги користат, како 

и нивните стратегии за делување. Дополнително, истите 

аспекти ги обработува конкретно во Македонија.  

Овој извештај потсетува дека борбата за родовата еднаквост 

е далеку од завршена, и дека правата на жените и другите 

малцинства сеуште не се прифатени од поголемиот дел од 

општеството. Поврзано со родово базираното насилство, 

ваквите движења упатуваат на непријавување и 

непроцесирање на насилството врз жените, и 

нормализирање на родово базираното насилство. Оттука, 

соодветното справување со анти-родовите движења е клучно 

во борбата против насилство врз жени, како на национално 

така и глобално ниво. 

Целиот извештај може да се погледне на овој линк.  

 

https://glasprotivnasilstvo.org.mk/wp-content/uploads/2022/12/Ekonomsko-nasilstvo-e-forma-na-nasilstvo-MB.pdf
https://glasprotivnasilstvo.org.mk/wp-content/uploads/2022/12/Novo-Antirodovi-Dvizhena-i-RBN.pdf
https://glasprotivnasilstvo.org.mk/wp-content/uploads/2022/12/Ekonomsko-nasilstvo-e-forma-na-nasilstvo-MB.pdf
https://glasprotivnasilstvo.org.mk/wp-content/uploads/2022/12/Novo-Antirodovi-Dvizhena-i-RBN.pdf


 

 

Анализа на состојбата и обезбедување на одржливи услуги за помош и 

поддршка на жени жртви на родово базирано насилство во Тиквешкиот 

регион 

 

Во декември, во просториите на општина Кавадарци, беше промовирана “Анализа на 

состојбата и обезбедување на одржливи услуги за помош и поддршка на жени жртви на 

родово базирано насилство” во која се опфатени 4 општини – Кавадарци, Росоман, 

Неготино и Демир Капија. Анализата е подготвена од Здружение за родова еднаквост 

„Визија“ - Кавадарци. 

Наодите од анализата покажуваат дека недостасува 

системски пристап  во справување со проблемот на 

насилство врз жени и семејно насилство. Жртвите на родово 

базирано и семејно насилство не се препознаени како 

посебна ранлива категорија во програмите за социјална 

заштита во овие општини, и не се предвидени мерки за нивна 

заштита  и поддршка. Единствено е предвидена парична 

помош за жртви на семејно насилство која не се 

искористува поради непостоењето на барања за ваков тип 

на поддршка. 

Во овој регион, постои само една специјализирана услуга, 

Женски центар за поддршка Кавадарци кој е всушност и 

првиот регионален советувалиштен центар за помош и 

поддршка на жени и деца жртви на родово базирано и 

семејно насилство. Не постои засолниште – центар за згрижување на жени и деца жртви 

на родово базирано и семејно насилство, а според минималните стандарди на Совет 

на Европа кои  ги препорачува и Истанбулската конвенција, треба да постои засолниште 

со најмалку 7 семејни места согласно бројот на жители (едно семејно место опфаќа 

мајка со просечен број на деца). 

 

Понатаму, во регионот не постои ни центар за жртви на сексуално насилство и силување 

за чие што воспоставување и раководење е одговорно Министерството за здравство. 

Целата анализа може да се прочита на следниот линк. Дополнително, изработен е 2-

пејџер со клучните информации, и истиот може да погледне на следниот линк.  

 

 

 

 

 

 

 

 

https://glasprotivnasilstvo.org.mk/wp-content/uploads/2022/12/analiza-VIZIJA-final.pdf
https://glasprotivnasilstvo.org.mk/wp-content/uploads/2022/12/analiza-VIZIJA-final.pdf
https://glasprotivnasilstvo.org.mk/wp-content/uploads/2022/12/analiza-VIZIJA-final.pdf
https://glasprotivnasilstvo.org.mk/wp-content/uploads/2022/12/analiza-VIZIJA-final.pdf
https://glasprotivnasilstvo.org.mk/wp-content/uploads/2022/12/2-pejdher-VIZIJA.pdf
https://glasprotivnasilstvo.org.mk/wp-content/uploads/2022/12/analiza-VIZIJA-final.pdf


 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

Женски центар за поддршка – Скопје 

 

Во рамките на Женскиот центар за поддршка – Скопје, во текот на 2022г. биле 

обезбедени вкупно 1225 услуги за 355 жени жртви на 

насилство и 27 деца. Од обезбедените услуги, 752 услуги 

биле дадени од социјалните работнички кои вклучуваат: 

советување за остварување на социјални права, 

упатување, придружба и застапување пред релевантни 

институции и други граѓански организации. 168 услуги се 

обезбедени од психолог/ психотерапевтка, кои биле во 

форма на индивидуално и групно советување. Во однос 

на правната помош и поддршка, правната советничка 

обезбедила 305 услуги кои вклучуваат правно 

информирање, упатување до друга институција и 

писмени поднесоци. Дополнително, обезбедени се 14 

адвокатски застапувања во надлежните судови. Во текот 

на 2022 се обезбедуваше и услугата кариерно 

советување, каде кариерната советничка обезбедила 66 

услуги на 32 жени кориснички.  

 

Женски центар за поддршка – Тетово 

 

Во рамките на Женскиот центар за поддршка – Тетово, во 

текот на 2022г. биле обезбедени вкупно 618 услуги за 172 

жени жртви на насилство и 14 деца. Од обезбедените 

услуги, 432 услуги биле дадени од социјална работничка 

кои вклучуваат: советување за остварување на социјални 

права, упатување, придружба и застапување пред 

релевантни институции и други граѓански организации. 186 

услуги се обезбедени од психолог/ психотерапевтка, кои 

биле во форма на индивидуално и групно советување. Во 

текот на 2022 се обезбедуваше и услугата кариерно 

советување, каде кариерната советничка обезбедила 23 

услуги на 11 жени кориснички. Дополнително спроведени 

се 10 обуки за меки вештини и економско јакнење за 15 

жени од Тетово. Повеќе детали за овие обуки може да 

најдете на овој линк. 

 

Во двата центри најмногу било пријавувано психичкото и физичкото насилство, каде 

секоја од корисничките изјавила дека се справува и со физичко и со психичко 

насилство. Кај 13 кориснички, дополнително е идентификувано и економско насилство, 

а кај 6 кориснички и демнење. 4 кориснички биле жртви на силување во брак, и 2 

силување од непознат сторител. 

 



 

 

Поддржано домување за жени жртви кои ја напуштиле насилната 

средина 

 

Во 2022г. со поддршка на Град Скопје, услугата поддржано домување за жени жртви на 

родово базирано и семејно насислтво кои ја напуштиле насилната средина ја 

пилотиравме во нов модел, односно поддржано домување во индивидуални 

живеалишта. Овој модел се разликува од претходниот, односно Куќата за отворено 

домување, каде повеќе жени кориснички добиваат домување во заедница, односно 

куќа со посебни простории за спиење, а заеднички простории за дневен престој, кујна 

и бања.  Моделот на поддржано домување во индивидуални живеалишта обезбедува 

домување во посебни живеалишта кои се изнајмени, најчесто индивидуални станови. За 

корисничката и нејзините деца (доколку ги има) покриени се трошоците за изнајмување, 

режиски трошоци, како и трошоци за храна и хигиенски производи. Дополнително, во 

рамките на Женските центри за поддршка, кориснички ги добиваат сите услуги како 

советување за социјални права, правна помош и поддршка, придружба, психолошко 

советување/психотерапија и кариерно советување. 

Во текот на 2022г. обезбедено е поддржано домување за 4 жени и 9 деца. За сите нив се 

обезбедени ваучери за храна и хигиенски производи. 

 

Линија за родители 

Во текот на 2022г. на Линијата за родители имало 479 повици од родителите и лица кои 

се грижат за малолетни деца. Од нив, 50 биле родители кои побарале психосоцијална 

поддршка и поддршка за ментално здравје на деца со попреченост. 

Услугите на телефонската линија ја обезбедуваа 15 оператори, кои учествуваа на 2 

обуки во текот на годината. Првата обука се одржа на 14ти мај, на тема: Примена на 

принципите и техниките за позитивното родителство во советодавната работа на 

Линијата за родители. На оваа обука обучувачка беше Дарија Петрович Бамбур, која 

одржа сесии за освежување на знаењата на операторите за принципите и техниките на 

позитивно родителство, како и принципите и техниките на водење советодавен разговор.  

Втората обука се одржа на 26 и 27 Мај, и 

беше обука за супервизори за следење на 

услугите кои се обезбедуваат на Линијата за 

родители. Повторно обучувачка беше Дарија 

Петрович Бамбур, која овој пат ги опфати 

сесиите за основи на ран детски развој (0-3 

години) и предизвиците на адолесцентниот 

период.  

 

 

 

 

 



 

 

Работилници и обуки за личен раст и развој и професионално 

усовршување 

 

Во рамките на Женските центри за поддршка во Скопје и Тетово, од нивното отворање 

се обезбедува услугата за кариерно советување и обуки и работилници за економско 

јакнење и меки вештини на корисничките на центрите. 

Во првата половина на 2022г. освен индивидуалните 

сесии за кариерно советување, беа спроведени и 

17 обуки за 94 жени од Скопје и 10 обуки за 15 жени 

од Тетово. Обуките беа на различни теми, кои беа 

организирани во циклуси од работилници од 

поврзани области. 

Првиот циклус на работилници беше за Личен раст 

и развој и се состоеше од 3 работилници на 

следниве теми: себеспознавање, комуникација и 

ефективна комуникација со други. Овие 

работилници беа спроведени во Скопје каде 

фасилитатор беше кариерната советничка Катерина Златановска Попова.  

 

Следниот циклус за Личен раст и развој се спроведе во 

Тетово и беше воден од психолозите Сема Халили и 

Билјана Радичевска, а се состоеше од следниве теми: 

себеспознавање, стилови на партнерски релации, 

самосаботажа, самоподдршка и самодоверба. 

Понатаму беа организирани неколку обуки за 

професионално усовршување од кариерната 

советничка Катерина Златановска Попова, кои ги 

опфатија темите: прилагодивост и справување со 

промени, емоционална интелигенција и женско 

претприемништво. Беше организиран и нов циклус 

работилници за личен раст и развој на гореспоменатите 

теми. 

Во понатамошната работа беа организирани и обуки на 

тема Критично размислување и решавање проблеми. 

 

 

 

 

 

 

 



 

 

Финансиски извештај 2022г. 

Поделба на приходи според проекти за 2022 година 

 

Донатор Име на проект Приход по проект % 

Квина тил Квина На патот до ЕУ: Спречување на насилство 

врз жените во Република Македонија 

5,487,312 ден. 50% 

Австриска агенција 

за развој (АДА) 

Институционализирање на квалитетни 

сервиси за рехабилитација и интеграција на 

жени жртви на насилство 

2,667,594 ден. 24% 

УНИЦЕФ Воспоставување на национална линија за 

советување за позитивно родителство 

2,054,765 ден. 18% 

Град Скопје Домување за жени жртви на насилство кои 

ја напуштиле насилната средина 

620,222 ден. 6% 

WAVE Поддршка за воспоставување и јакнење на 

регионална платформа на граѓански 

организации 

239,019 ден. 2% 

 

 

 

 

 



 

 

 

 

Поделба на вкупни трошоци за 2022 година 

 

Категорија Поделба на вкупни трошоци % 

Плати  5,022,721 ден. 17% 

Активности 8,232,543 ден. 78% 

Административни и други трошоци 1,614,424 ден. 5% 

 

 

 
 

 
 

 

 



 

 

Тимот на Мрежата 

Извршна канцеларија 

 

Елена Димушевска – Извршна Директорка 

Силвана Ивановска - Менаџерка за финансии 

Ана Аврамоска Нушкова – проектна координаторка 

Маја Балшиќевска – проектна координаторка 

Сандра Дуковска Новковска – проектна асистентка 

Маја Кузмановска – финансиска асистентка 

Паула Костадиновска – координаторка на комуникации 

 

Давателки на услуги 

 
Женски центар за поддршка – Скопје: 

Цветанка Златева Камчева – социјална работничка  

Бојана Лазаревска – социјална работничка  

Фросина Ивановска - психолог 

Ирена Жунгулова – психолог 

Александра Стојановска – психолог 

Наташа Петровска – правна советничка  

Катерина Златановска Попова – кариерна советничка 

Женски центар за поддршка – Тетово: 

Моника Чекалович – социјална работничка 

Небахат Имери – психолог 

Арита Шакири – правна советничка  

Женски центар за поддршка – Кавадарци: 

Флорида Илиевска – социјална работничка 

Благородна Димова – психолог 

Билјана Ташева – правна советничка  

 



 

 

Донатори 
 

 


